
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্রফুল্লময়ীর স্মৃতিকথা
সাল-তারিখের এক-আধটু গোল থাকা স্বাভাবিক। এ ক্ষেত্রেও তাঁহাই হইয়াছে। কোন সালে এবং কত বৎসর বয়সে বলেন্দ্রনাথ সংস্কৃত কলেজে প্রবেশ করেন, তাহ! তিনি ঠিকমত বলিতে পারেন নাই –
“সেই বছর [ ১২৭১ ] ফাল্গুন মাসের ৮ই তারিখে আমার বিবাহ হয় । দিদির বিবাহের দুই বৎসর পরেই ওই বাড়ীতেই মহর্ষির চতুর্থ পুত্র বীরেন্দ্রনাথ ঠাকুরের সঙ্গে বিবাহ হইয়াছিল, তখন আমার বয়স বার বৎসর ছয় মাস মাত্র । আশ্বিনের ঝড়ের বছরেই* আমার বিবাহ হয়, চার বৎসর বেশ সুখেই কাটিয়াছিল । বিবাহের চার বৎসর পরে আমার স্বামী মস্তিষ্ক রোগে আক্রান্ত হইয়া সাড়ে তিন বৎসর ওই ভাবে কষ্টে কাটান। আমার বিবাহের পরই তিনি এণ্টেন্স পরীক্ষা দিয়া উত্তীর্ণ হইয়াছিলেন ।f.দিন দিন শরীরের অবস্থা খারাপ হইতে থাকায় আমার শ্বশুর কিছু দিনের জন্য র্তাহাকে আলিপুর পাগলাগারদে পঠাইয়া দেন। সেখানে ছয় মাস থাকিয়া অনেকটা সুস্থ হইয়া ফিরিয়া আসেন । সেই সময় আমার শরীর নানা চিন্তার মধ্যে বড়ই থারাপ হইয়াছিল, র্তার কথা ভাবিতে ভাবিতে আমার অধিকাংশ সময় কাটিয়া যাইত, মনে কিছুতেই আনন্দ পাইতাম না । পাগ লাগারদ হইত্তে ফিরিয়া আসিবার কিছুদিন পরে বলুর ( বলেন্দ্রনাথের ) জন্ম হয় ।.
১২৭৭ সাল ২১শে কাৰ্ত্তিক রবিবার বিকাল ৫টায় তার জন্ম হইয়াছিল। সে ভূমিষ্ঠ হইবার পর কিছুক্ষণ পর্য্যস্ত একেবারেই কোনও কান্নার শব্দ পাওয়া যায় নাই, নিস্তেজ অবস্থায় পড়িয়া ছিল । তাহার


	৫ অক্টোবর ১৮৬৪ তারিখে এই ঝড় হয় । ১২৭১ সালের কাৰ্ত্তিক-সংখ্যা ‘বামাবোধিনী পত্রিকায় প্রকাশ —“গত ২ এ আশ্বিন বুধবার বেলা ১০টা হইতে বেলা ৪৷ পয্যন্ত ষে প্রবল ঝড় হয়, তাহাতে অনেকের বিস্তর ক্ষতি হইয়াছে।"
	বীরেন্দ্রনাথ ১৮৬৬ সনে বেঙ্গল একাডেমি হইতে প্রবেশিক পরীক্ষায় দ্বিতীয় বিভাগে উত্তীর্ণ হন ।

		 এই পাতা শেষ সম্পাদিত হয়েছে ১৮:১৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

